
Penulis: Sarah Farhana Zamalik, Ts. Mohd Hafizz Wondi, 
Hazfina Mohamed Idris, dan Nurain Johar

Bengkel Penulisan Artikel Jurnal Berindeks Scopus

Unit Latihan dan Pengantarabangsaan, Pusat Pengajian Sains, Perladangan dan
Agroteknologi (PPSPA), dengan kerjasama Bahagian Penyelidikan dan Jaringan
Industri (PJI), serta Perpustakaan Tun Abdul Razak (PTAR), Universiti Teknologi MARA
(UiTM) Cawangan Sarawak, Kampus Mukah telah menganjurkan Bengkel Penulisan
Artikel Jurnal Berindeks Scopus pada 26 dan 27 Julai 2025 bertempat di PTAR UiTM
Kampus Mukah.

Penganjuran bengkel ini merupakan inisiatif strategik
bagi memperkasakan budaya penulisan serta
penerbitan manuskrip berindeks dalam kalangan warga
akademik. Antara pengisian utama termasuklah teknik
pencarian literature melalui scoping review, strategi
penulisan artikel ilmiah menggunakan teknologi Scopus
AI, serta kaedah penyediaan manuskrip mengikut
piawaian jurnal berindeks seperti Scopus dan Web of
Science (WoS) yang telah disampaikan oleh Ts. Mohd
Hafizz Wondi. Di samping itu, sesi praktikal
menggunakan perisian SPSS turut dikendalikan oleh Dr.
Muhammad Shahimi Arifin. Selain itu, atur cara program
turut menampilkan sesi perkongsian oleh PTAR melalui
pustakawan, Encik Adi Azri Mohamad.

Peserta yang terdiri daripada pensyarah pelbagai bidang turut didedahkan dengan
tatacara penghantaran manuskrip ke penerbit jurnal berindeks, meliputi aspek
pemilihan jurnal yang sesuai, pematuhan garis panduan penerbit, serta proses
semakan peer-review.

Bengkel ini bukan sahaja memberikan pendedahan teknikal yang relevan, malah
berperanan sebagai pemangkin kepada penghasilan penerbitan ilmiah yang lebih
berkualiti dan berimpak tinggi. Secara tidak langsung, usaha seperti ini
menyumbang kepada pencapaian agenda kecemerlangan akademik dan
penyelidikan universiti, selaras dengan aspirasi UiTM sebagai universiti terunggul
dalam pemerkasaan ilmu dan inovasi.

